Kita tidak terjejas teruk
serangan di Amerika

akibat

KUCHING 24 Sept. - Da-
tuk Seri Dr. Mahathir Mo-
hamad berkata, walaupun
Malaysia akan menerima
kesan daripada serangan
pengganas ke atas Amerika
Syarikat (AS) bar-u-bar-u ini
tetapi kesannya tidaklah
seteruk seperti yang diala-
mi negara lain.

Bagaimanapun, menurut
Perdana Menteri, keadaan
ekonomi negara pada kese-
luruhannya adalah stabil
walaupun ia masih meneri-
ma tempias dari kegawatan
ekonomi di AS.

Menurut beliau, keadaan
ekonomi di AS itu telah
menyebabkan pertumbuh-
an ekonomi Malaysia tidak
setinggi seperti yang dija-
ngkakan sebelum ini.

“Sudah tentu ini (serang-
an) memberi kesan ke atas

negara kita di Malaysia
namun demikian kita yakin
kesan ke atas kita tidak
akan menjadi begitu buruk
seperti kesan ke atas nega-
ra-negara lain,”  katanya.

Beliau menyatakan de-
mikian dalam ucapannya
semnena lawatan ke Seko-
lah Menengah Chung Hwa
Nombor 4 di sini, hari ini.

Serangan ke atas Mena-
ra Berkembar Pusat Daga-
ngan Dunia di New York
dan bangunan Kementeri-
an Pertahanan AS (Penta-
gon) di Washington meng-
akibatkan semua bursa
utama dunia jatuh menju-
nam.

Menurut Dr. Mahathir,
hanya Barisan Nasional
(BN) yang mampu mengu-
ruskan pentadbiran negara
dengan cekap dan memba-
wa keamanan serta kema-

juan kepada negara ini,
‘Kalau negara kita ini
aman maka perniagaan
dan perusahaan menjadi
lebih maju dan jika pernia-
gaan diuruskan dengan le-
bih baik, cukai yang diku-
tip oleh kerajaan juga akan
bertambah,”  ujarnya.

Tambah beliau, pendapa-
tan menerusi cukai itu
akan diagih-agihkan untuk
pembangunan negara ter-
masuk memberi bantuan
kepada sekolah-sekolah
Cina.

“Saya harap kita semua
akan tentukan apabila pe-
milihan dibuat, kerajaan
BN dipilih semula dan de-
ngan itu dapat memastikan
negara kita aman dan kaya
raya,” Ulamya.

Sementara itu, Perdana
Menteri berkata. kerajaan
tidak akan menyekat peng-

gunaan bahasa ibunda da-
lam bidang pendidikan, se-
baliknya akan terus mem-
beri bantuan kepada seko-
lah-sekolah  terbabit.

Menurut beliau, negara
lain tidak membenarkan
bahasa ibunda selain dari-
pada bahasa kebangsaan
digunakan sebagai bahasa
penghantar dalam bidang
pendidikan.

“Mereka tidak memberi
apa-apa bantuan kepada
pelajaran dalam bahasa
ibunda, jauh sekali mem-
bantu sekolah-sekolah ter-
babit. Di Malaysia, kita
membantu sekolah yang
menggunakan bahasa Ta-
mil dan bahasa Cina supa-
ya bahasa-bahasa ini tidak
hilang daripada masyara-
kat majmuk ini,” ujarnya.

